
2022 წლის საუკეთესო პრაქტიკის პროგრამაში მონაწილეობაზე
ლაგოდეხის მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)
,,ახალგაზრდები მომავლისთვის“ –  ადგილობრივ დონეზე ახალგაზრდების ჩართულობის გაძლიერება გადაწყვეტილების მიღების პროცესში.

2. თემატიკა:
(გამოცხადებული საკონკურსო თემის დასახელება)
ახალგაზრდული პოლიტიკის განხორციელება და ახალგაზრდების ჩართულობის ხელშეწყობა.

3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 
ლაგოდეხის მუნიციპალიტეტის მერია (ს/კ:233144987) 

4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

ლაგოდეხის მუნიციპალიტეტი მდებარეობს აღმოსავლეთ საქართველოში, კახეთის მხარეში, ალაზნის ვაკეზე,  კავკასიონის სამხრეთ კალთის ძირში, მდინარე ლაგოდეხისწყლის ნაპირებზე.  მნიშვნელოვანია, რომ ლაგოდეხი მდებარეობს როგორც საერთაშორისო მნიშვნელობის საავტომობილო გზაზე (წნორი-ლაგოდეხი),ასევე შიდასახელმწიფოებრივი მნიშვნელობის გზაზე (ლაგოდეხი-ყვარელი).  მისი ფართობი შეადგენს 890,2კმ2, ხოლო მოსახლეობა - 41 678 ადამიანს. ლაგოდეხის მუნიციპალიტეტში სულ 68 დასახლებაა აქედან  ერთი ქალაქია, ხოლო 67 - სოფელი. საერთო ჯამში, დასახლებები გაერთიანებულია 15 ადმინისტრაციულ ერთეულში.
   მუნიციპალიტეტის ტერიტორიების 44% მოდის სასოფლო-სამეურნეო სავარგულებზე, ხოლო ტყეებს უკავია 46 %. ლაგოდეხის მუნიციპალიტეტში მრავლადაა ზედაპირული და გრუნტის წყლები, რომელსაც მოსახლეობა იყენებს როგორც სასმელად, ასევე სასოფლო სავარგულების მოსარწყავად. მუნიციპალიტეტში მოქმედებს ბიზნესის და სოფლის განვითარების ხელშემწყობი სხვადასხა პროგრამები, რაც ხელს უწყობს მუნიციპალიტეტში საწარმოთა რაოდენობის ზრდას და ბიზნესის განვითარებას. 
      მუნიციპალიტეტს გააჩნია არჩევითი წარმომადგენლობითი  ორგანო - საკრებულო და აღმასრულებელი ორგანო - მერია. შესაბამისად ყველა მნიშვნელოვანი პროექტი, იქნება ეს ინფარსტრუქტურული, სოციალური თუ კულტურული პროექტები ხორციელდება ადგილობრივი თვითმმართველობის ორგანოებისა და მუნიციპალიტეტის მიერ დაფუძნებული არასამეწარმეო (არაკომერციული) იურიდიული პირების მიერ.
    მუნიციპალიტეტის ადგილობრივი ეკონომიკა ძირითადად წარმოდგენილია სოფლის მეურნეობის, ტურიზმის, მომსახურების და ვაჭრობის სფეროებით. თუმცა აქვე უნდა აღინიშნოს რომ როგორ დიდი ტურისტული პოტენციალის მქონე მუნიციპალიტეტი, იმედისმომცემ და სწრაფად განვითარებად მიმართულებად შეიძლება დავასახელოთ ტურიზმის სექტორი. 

5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ.;
· გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;
შიდა ფაქტორები, რომელიც, გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, წარმოადგენს როგორც საჯარო მოხელეთა კვალიფიკაცია კონკრეტულ საკითხთან მიმართებით, ასევე ფინანსური რესურსები და ტექნიკური შესაძლებლობები, ასევე ბოლო პერიოდში მუნიციპალიტეტში განხორციელებული ის ქმედითი ნაბიჯები, რამაც საფუძველი ჩაუყარა ახალგაზრდული პოლიტიკის განვითარებას ადგილობრივ დონეზე.  რაც შეეხება გარე ფაქტორებს ეს შეიძლება იყოს მუნიციპალურ საქმიანობაზე გავლენის მქონე სხვა ფაქტორები, როგორიც არის  დონორ ორგანიზაციებთან, სამოქალაქო და არასამთავრობო სექტორთან მჭიდრო და პოზიტიური თანამშრომლობა, რაც მეტად გამჭვირვალეს და დემოკრატიულს ხდის მუნიციპალიტეტის ამა თუ იმ საქმიანობას.  ამასთან, სექტორთშორისი თანამშრომლობა, შესაძლებლობას  იძლევა, გაცილებით მოკლე დროში, დავძლიოთ ის გამოწვევები, რომლის დაძლევაც მხოლოდ ადგილობრივი ფინანსური და ადამიანური რესურსით შეუძლებელია.  
 
მუნიციპალიტეტისათვის ძლიერ მხარეს წარმოადგენს, ხედვა, რომელიც გააჩნია  ადგილობრივი ახალგაზრდების გააქტიურების და მათი გადაწყვეტილების პროცესებში, ჩართულობის ხელშემწყობი პოლიტიკის გატარებით. ადგილობრივი თვითთმართველობა ქმნის ახალგაზრდებისთვის ისეთ გარემოს, სადაც ხელშეწყობილია არაფორმალური განათლების განვითარება, ახალგაზრდების კომპეტენციების გაძლიერება, მათი ცნობიერების ამაღლება, აქტიურ მოაქალაქეებად ჩამოყალიბება და გადაწყვეტილების მიღების პროცესში  ჩართულობა. 

6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

· გამოწვევა - პრობლემის მნიშვნელოვანი გარემოებების მითითება;
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
· პასუხი არსებულ გამოწვევაზე - მოკლე აღწერა და მიღწეული შედეგი
ახალგაზრდობა ჩვენი ქვეყნის უმნიშვნელოვანესი რესურსია, ქვეყნის განვითარებაში მათი როლი უდიდესია, ეს არის პერიოდი, როდესაც  ხდება პიროვნების ბიოლოგიური და ფსიქოლოგიური ჩამოყალიბება, როდესაც ახალგაზრდას უჩნდება სხვადასხვა ტიპის  მოთხოვნილებები. ლაგოდეხის მუნიციპალიტეტში ახალგაზრდების დიდი ნაწილი არ მონაწილეობდა ახალგაზრდებისთვის მნიშვნელოვანი გადაწყვეტილების მიღების პროცესში. მუნიციპალიტეტში არსებობდა ახალგაზრდების მცირე ჯგუფები, რომლებიც ერთდროულად სხვადასხვა აქტივობებში მონაწილეობენ. დაბალი სამოქალაქო ჩართულობის მიზეზებად სამოქალაქო აქტივობის მნიშვნელობების გაუცნობიერებლობა, ჩართულობის მექანიზმების შესახებ ინფორმაციის არქონა და სხვა ფაქტორები მიიჩნეოდა. დაბალი სამოქალაქო აქტივობის გამო, სარისკო ქცევებისადმი (სიგარეტი, ალკოჰოლი,ტექნოლოგიები) მიდრეკილება გაიზარდა. ასევე გაიზარდა მიგრაციის განზრახვა ახალგაზრდებში, რაც უკავშიორდება უკეთესი ცხოვრებისა და უკეთესი განათლების ხელმისაწვდომობის შესაძლებლობების ძიებას. ლაგოდეხის მუნიციპალიტეტის მერიამ მიზნად დაისახა, ადგილობრივ დონეზე ახალგაზრდების ჩართულობის გაძლიერება გადაწყვეტილების მიღების პროცესში“, რაც შესაძლებელი იქნება თითოეულ ადმინისტრაციულ ერთეულებში ახალგაზრდული საბჭოების ფორმირებით. ახალგაზრდების ჩართულობის ხელშეწყობა პრობლემის გადაჭრისა და გადაწყვეტილების მიღების პროცესში, გაზრდის ახალგაზრდების თავდაჯერებულობას და საკუთარი თემის მიმართ პასუხისმგებლობას. 
მიუხედავად, იმისა რომ   2014 წლის 28 მარტს საქართველოს მთავრობის სხდომაზე ახალგაზრდული პოლიტიკის დოკუმენტი ოფიციალურად დამტკიცდა, რამაც ხელი შეუწყო ქვეყანაში ახალგაზრდული მიმართულბის პროცესების დალაგებასა და ერთ სისტემაში მოყვანას, ადგილობრივ დონეზე მსგავსი გამოწვევები უპასუხოდ დარჩა. ახალგაზრდული პოლიტიკა დიდწილად ადგილობრივია და პირველ რიგში, სწორედ ადგილობრივი ხელისუფლების ორგანოებმა უნდა  უზრუნველყონ ახალგაზრდების მყისიერი და პირდაპირი მხარდაჭერა.
ვინაიდან, ადგილობრივ ორგანოებს, როგორც ახალგაზრდებთან ყველაზე დაახლოებულ ინსტიტუტებს, განსაკუთრებული როლი ენიჭებათ ახალგაზრდულ პოლიტიკის განხორციელებაში და ხელშეწყობაში,  გადავწყვიტეთ ისეთი მექანიზმის შემუშავება, რაც მუნიციპალიტეტის მაშტაბით ახალგაზრდების დიდ ნაწილს გააერთიანებდა ერთი მიზნის გარშემო და ჩართავდა გადაწყვეტილების მიღების პროცესებში. ამდენად,  მიზნად დავისახეთ შეგვექმნა, ორდონიანი ახალგაზრდული საბჭო, რაც გულისხმობს თემის ახალგაზრდულ საბჭოს და მერის სათათბირო ორგანოს ახალგაზრდულ მრჩეველთა საბჭოს შექმნის იდეას.   თითოეულ საბჭოს ეყოლება ლიდერი და წევრები.  თემის ახალგაზრდული საბჭოში შეუზღუდავი რაოდენობით, გაერთიანდებიან, თემში მცხოვრები 14-29 წლამდე ახალგაზრდები და თავად აირჩევდნენ ლიდერს, რომელიც მათი წარმომადგენელი იქნება მერის მრჩეველთა საბჭოში.   ყოველივე ზ/აღნიშნული ხელს შეუწყობს  ადგილობრივ დონეზე ახალგაზრდების ჩართულობის გაძლიერებას გადაწყვეტილების მიღების პროცესში, მათი მოტივაციის ზრდას და მუნიციპალიტეტში არსებული ახალგაზრდული პრობლემებისა და გამოწვევების მოგვარებას.

7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი;
· აქტივობათა გეგმა/გრაფიკი (გთხოვთ წარმოადგინოთ ცხრილის სახით);
· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი;
ბ) ფინანსური - მუნიციპალიტეტის ბიუჯეტი/დონორის დახმარება;
გ) გამოყენებული მატერიალურ-ტექნიკური რესურსი;
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
ლაგოდეხის მუნიციპალიტეტმა ახალგაზრდული საბჭოების ფორმირების მიზნით, რომლის უმთავრესი მიზანი ადგილობრივ დონეზე,  ახალგაზრდების ჩართულობის გაძლიერება იყო, 2022 წლის 11 ივლისს,  ურთიერთთანამშრომლობის მემორანდუმი გააფორმა ,,სოლიდარობის ფონდ პლ საქართველოსთან“. მემორანდუმის თანახმად, მხარეებმა გაიზიარეს ,,ადგილობრივი თვითმმართველობის შესახებ ევროპული ქარტიის სულისკვეთება და აღიარეს მოქალაქეთა მონაწილეობის უფლება ადგილობრივ პრობლემების გადაწყვეტაში, ამდენად შეთანხმდნენ , რომ ახალგაზრდული საბჭოების ფორმირებისას გამოყენებული იქნებოდა გეო-კითხვარი, ატვირთული, სპეციალურ პროგრამულ უზრუნველყოფაში - LopiAsk ინსტრუმენტის საშუალებით participatoryhub.ge-ზე, რაც კიდევ უფრო დემოკრატიულს და გამჭვირვალეს გახდიდა მიმდინარე პროცესებს. 

2022 წლის 9 აგვისტოს ლაგოდეხის მუნიციპალიტეტის მერმა გამოსცა ბრძანება ლაგოდეხის მუნიციპალიტეტის მერიასა და "სოლიდარობის ფონდი PL საქართველოში"შორის გაფორმებული ურთიერთთანამშრომლობის მემორანდუმის ფარგლებში,"ერთობლივი დაგეგმვის გეო-კითხვარის" პროცესის კონტროლის მიზნით, სამუშაო ჯგუფის შექმნის შესახებ. ჯგუფის ხელმძღვანელობა დაევალა მერის მოადგილეს, ხოლო შემადგენლობაში შევიდნენ მერიის, საკრებულოს და არასამთავრობო სექტორის წარმომადგენლები.  

 ჯგუფმა შეიმუშავა სამოქმედო გეგმა:

	N
	აქტივობა
	დრო
	პასუხისმგებელი პირი
	აღწერა

	1.
	საინფორმაციო კამპანია
	5.09.2022 – 25.09.2022
	1. ჯგუფის წევრები
2. მერიის პიარის სამსახური
3. რესურს ცენტრი
4. უნიციპალიტეტის არაკომერციული არაკომერციული იურიდიული პირები
5. დამოუკიდებელი ცხოვრების ცენტრი
6. კოლეჯი აისის ადმინისტრაცია

	მომზადდება და გავრცდელდება ანიმაციური რგოლი,  სოციალურ ქსელში კითხვარის შესახებ გავრცელება ინფორმაცია, მუნიციპალიტეტში პოპულარულ ფეისბუქ გვერდებზე დაიდება კითხვარის შესახებ ინფორმაცია, ასევე ჩიტა სამომხმარებლო ჩატებში გადაზიარდება კითხვარის შესახებ ინფორმაცია. 

	2. 
	საკონსულტაციო შეხვედრები
	13.09.2022 




14.09.2022



15.09.2022



18.09.2022




 19.09.2022


20.09.2022
	ჯგუფის წევრები:
1. ცოდნისკარი-ვარდისუბანი:
ნინო ბატიაშვილი,
შორენა ხაჩიაშვილი;
2. შრომა-ჰერეთისკარი:
თამარი წიქარიშვილი,
ეკა ლეკიაშვილი;
3. ლელიანი-აფენი 
ქეთინო ტალახაძე
მაკა მოდებაძე,
ნანა ნერსეზაშვილი.
4. მაწიმი -ნინიგორი, კართუბანი, ჭიაური -ნინო ბატიაშვილი, მაკა მოდებაძე
5. კაბალი, ბაისუბანი, გიორგეთი, ფონა,   - ნინო ბატიაშვილი, ქეთევან ტალახაძე
6. ლაგოდეხი - ეკა ლეკიაშვილი
	საკონსულტაციო შეხვედრები გაიმართება მუნიციპალიტეტის 15 ლოკაციაზე სათემო ცენტრების და სკოლების ბაზაზე, დამსწრე აუდიტორია იქნებიან ახალგაზრდები, სკოლის დირექტორები, აქტიური მასწავლებლები, წარმომადგენლები, სპეციალისტები და სათემო ლიდერები. შეხვედრაზე განხილული იქნება საინფორმაციო კამპანია და კითხვარის შევსების პროცედურები.  

	3. 
	შუალედური შედეგების გაანალიზება
	22.09.2022
	კითხვარზე პერიოდულ მონიტორინგს ახორციელებს ჯგუფის წევრი ირაკლი ბიწაძე, მოწვდილ ინფორმაციას გააანალიზებს სამუშაო ჯგუფი 

	მონაცემების ანალიზის საფუძველზე, შემდგომი  დამატებითი აქტივობების დაგეგმვა. 
შეხვედრები სკოლებში და ახალგაზრდების თავშეყრის ადგილებში.

	4.
	საბოლოო შედეგების შეჯამება-გაანალიზება
	26.09.2022-28.09.2022
	სამუშაო ჯგუფი
	საბოლოო მონაცემების ანალიზი.

	5.
	ლიდერებისა და ახალგაზრდული საბჭოს წევრების გამოვლენა/არჩევა
	1.10.2022-10.11.2022
	სამუშაო ჯგუფის წევრები, ახალგაზრდული საბჭოს წევრები
	კითხვარის საშუალებით გამოვლენილი ლიდერებიდან 15 თემის ლიდერის შერჩევა. 

	6. 
	სამართლებრივი დოკუმენტების შემუშავება
	1.11.2022 -10.11.2022
	სამუშაო ჯგუფი, მერია, საკრებულო.
	საბჭოს ფორმირებისა და შემდგომი საქმიანობისთვის ყველა საჭირო სამართლებრივი დოკუმენტის შემუშავება/დამტკიცება

	7. 
	დასკვნითი შემაჯამებელი შეხვედრა 
,,ახალგაზრდული ფორუმი“
	25. 12.2022
	მერი
ჯგუფის წევრები
საბჭოს ლიდერები
საბჭოს წევრები
	კითხვარის საშუალებით გამოვლენილი საკითხების შეჯამება, შედეგების გაცნობა, ლიდერების წარდგენა და სამომავლო გეგმების დასახვა.



ჯგუფის მიერ განხორციელებული აქტივობები:
· პრობლემის ანალიზის საფუძველზე მომზადდა სპეციალური კითხვარი, რომელიც აიტვირთა სპეციალურ პროგრამულ უზრუნველყოფაში LopiAsk ინსტრუმენტზე participatoryhub.ge; (იხ.დანართი)
· განხორციელდა გეო კითხვარის ტესტირება;
· მომზადდა და გავრცელდა საინფორმაციო სტატია, სოციალურ მედიაში; (იხ. ინფორმაცია ლინკზე)
· მომზადდა და გავრცელდა ანიმაციური ვიდეორგოლი;(იხ. ანიმაციური რგოლი ლინკზე)
· დაიგეგმა საჯარო კონსულტაციების ჩატარება სოფლებში/თემებში, ჩატარდა 15 საკონსულტაციო შეხვედრა. (იხ. ფოტომასალა)
· განხორციელდა შედეგების ანალიზი და შეჯამდა შედეგი; (იხ.ოქმი)
· გამოვლინდა საბჭოს 232 წევრი, მათ შორის 15 ლიდერი. 
· დამტკიცდა ,,ახალგაზრდული საბჭოს დებულება“ .

დასახული გეგმის წარმატებით განხორციელება განაპირობა, გადაწყვეტილების მიმღები პირის  უშუალო ჩართულობამ, ჯგუფში ჩართული სხვადასხვა სექტორის და პროფესიის ადამიანების ერთობლივმა მუშაობამ და ,,სოლიდარობის ფონდი პლ საქართველოს“ გუნდის მხარდაჭერამ. 

ლაგოდეხის მუნიციპალიტეტმა,  საქართველოს ადგილობრივ თვითმმართველობათა ეროვნული ასოციაციის, გაეროს განვითარების პროგრამასთან (UNDP) პარტნიორობით და ევროკავშირის დაფინანსებით განხორციელებული პროექტის ფარგლებში, მონაწილეობა მიიღო გამოცხადებულ საგრანტო კონკურსში,  რომლის მიზანი იყო  მუნიციპალიტეტებში კარგი მმართველობის ხელშეწყობა და მუნიციპალური მომსახურების ხარისხის გაუმჯობესება. 2022 წლის 15 სექტემბერს მუნიციპალიტეტმა წარადგინა საპროექტო განაცხადი, რომლის მთავარი იდეა იყო,  ქალაქში ინოვაციური ახალგაზრდული სივრცის ,,მედიათეკის“ მოწყობა. მედიათეკა, ტრადიციული ბიბლიოთეკის ალტერნატიული ფორმაა, სადაც მოქალაქეებს, განსაკუთრებით კი ახალგაზრდებს, შეეძლებათ თანამედროვე ტექნიკით აღჭურვილ სივრცეში წიგნების კითხვა, მუშაობა, სხვადასხვა შეხვედრების, პრეზენტაციების, ღონისძიებების გამართვა, ფილმების ჩვენება და არაფორმალური განათლების ინოვაციურ გარემოში მიღება. საპროექტო განაცხადმა მოწონება დაიმსახურა, რომლის შედეგადაც მუნიციპალიტეტმა მიიღო გრანტი ნატურით - 20 000 ლარის ღირებულების ტექნიკა,  სივრცის აღჭურვისთვის.

მუნიციპალიტეტმა, გრანტი მიიღო, ასევე ,,სოლიდარობის ფონდი პლ საქართველოდან“. მათი გუნდის შეფასებით, სოლიდარობის  აკადემიის მონაწილეების  გამარჯვებულ საპროექტო  წინადადებად მიჩნეული იქნა ლაგოდეხის მუნიციპალიტეტის საპროექტო იდეა ,,ახალგაზრდები მომავლისთვის“. მიღებული გრანტი - 6000 ლარის ტექნიკა, მოხარდება ახალგაზრდული ინოვაციური სივრცის ,,მედიათეკის“ აღჭურვას. 

მუნიციპალიტეტი,  თანამშრომლობს ყველა იმ ორგანიზაციასთან, რომელიც ლაგოდეხში თუ ქვეყნის მაშტაბით ახალგაზრდული სფეროს  განვითარებისათვის მუშაობს, პირველი მნიშვნელოვანი შედეგი, რაც ამ პროცესების  კვალდაკვალ  მიმდინარეობდა  ახალგაზრდული საბჭოს წევრებისთვის არაფორმალური განათლების მიღების შესაძლებლობაა, ამდენად დაიგეგმა და განხორციელდა სხვადასხვა თემატური ლექცია/სემინარი. 

მნიშვნელოვანია სექტორთაშორისი თანამშრომლობა, რადგან ახალგაზრდობის წინაშე არსებულ გამოწვევათა დაძლევა შეუძლებელია მხოლოდ ერთი სექტორის, თუნდაც ხელისუფლების ძალისხმევით. აუცილებელია ახალგაზრდობის საკითხებზე მომუშავე სხვადასხვა დაინტერესებული მხარეების გაერთიანება და მათ შორის პარტნიორობისა და თანამშრომლობის დამყარება, ამ მიმართულებით მუნიციპალიტეტმა უკვე გადადგა რამდენიმე მყისიერი ნაბიჯი. 

მუნიციპალიტეტმა 2022 წელს განახორციელა  25 ინფრასტრუქტურული პროექტი, რომელიც სწორედ ახალგაზრდების ინტერესებიდან მომდინარეობდა და სერვისებზე ხელმისაწვდომობას ზრდას უწყობდა ხელს. ესენი იყო მუნიციპალიტეტის სხვადასხვა თემში, სკვერების, ღია ფიტნეს მოედნების, სპორტული ინფრასტრუქტურის, სათამაშო მოედნების მოწყობა. 
 
  
8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

ლაგოდეხის მუნიციპალიტეტში შეიქმნა ერთ-ერთი ყველაზე დიდი და განსხვავებული სტრუქტურის მქონე ორდონიანი ახალგაზდული საბჭო, სადაც მუნიციპალიტეტში მცხოვრები 232 ახალგაზრდა გაერთიანდა, საბჭოს წევრებმა ხმათა უმრავლესობით  თავად აერჩიეს  თემის - 15 ლიდერი.

ლაგოდეხის მუნიციპალიტეტის მერიის სამუშაო ჯგუფი შეხვდა და ესაუბრა თითოეულ თემში შექმნილ ახალგაზრდულ საბჭოს წევრებს. ინდივიდუალური შეხვედრების ფორმატში, მოხდა საბჭოს წევრების და ლიდერის წარდგენა/გაცნობა. საბჭოს ლიდერებს გადაეცათ დამტკიცებული ,,ახალგაზრდული საბჭოს დებულების ასლი“, განემარტათ საბჭოს მუშაობის პროცედურა და მიზნები. 

2022 წლის 22 ნოემბერს ლაგოდეხის მუნიციპალიტეტის მერიაში, ახალგაზრდულ მრჩეველთა საბჭოს  პირველი შეხვედრა გაიმართა. შეხვედრა დისკუსიის ფონზე წარიმართა. მერმა ახალგაზრდებს, ინფორმაცია მიაწოდა მუნიციპალიტეტში მიმდინარე და შესრულებული მნიშვნელოვანი პროექტების შესახებ, ასევე მოისმინა ახალგაზრდების მიერ დასახელებული საჭიროებები და ახალი ინიციატივები.  მერმა ახალგაზრდებს ასევე განუცხადდა, რომ  ,,ახალგაზრდული სათათბირო ორგანო“ სისტემატიურად შეიკრიბება და ის ახალგაზრდების ჩართულობით მრავალ საინტერესო და მნიშვნელობან პროექტს განახორციელებს. 

ახალგაზრდული საბჭოს წევრებმა  გაიარეს სწავლების კურსი, ახალგაზრდების უფლება-მოვალეობების, მუნიციპალიტეტის საქმიანობაში ჩართულობის მექანიზმების, ადვოკატირების, კომუნიკაციის, ინიციატივების და პეტიციების წარდგენის, ინკლუზიური, არადისკიმინაციული, არაძალადობრივი მმართველობის და მიდგომების, ასევე გენდერის და თანასწორობის საკითხებზე. 

სპეციალურ პროგრამულ უზრუნველყოფა LopiAsk ინსტრუმენტმა მოგვცა მუნიციალიტეტში მცხოვრები ახალგაზრდების  საჭიროებების კვლევის ანალიზი, რაც სამომავლოდ დაგვეხმარება ახალგაზრდების ინტერესებს მორგებული აქტივობების დაგეგმვასა და განხორციელებაში.

9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

· წარმატების განმსაზღვრელი ფაქტორები (მ.შ.:კონკრეტული მუნიციპალიტეტისათვის სპეციფიკური ფაქტორების ჩათვლით);
წარმატების განმსაზღვრელი ფაქტორია მუნიციპალიტეტის ხელმძღვანელი პირების ჩართულობა სიახლეებისა და ახალი პროგრამების დანერგვის ნაწილში. ასევე მუნიციპალიტეტის თანამშრომლების ჩართულობა ყოველგვარი დამატებითი ანაზღაურების გარეშე, მუნიციპალიტეტის მჭიდრო და აქტიური თანამშრომლობა არასამთავრობო სექტორთან, დონორ ორგანიზაციებთან, სამოქალაქო სექტორის წარმომადგენლებთან, შედეგად მუნიციპალიტეტმა მიიღო განსხვავებული მოდელის მქონე მოქალაქეთა ჩართულობის ინსტიტუტი,  რომელიც დემოკრატიულ ღიირებულებებზეა დაფუძნებული. 

· ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;

აქტიურად ვთნამშრომლობთ  სხვადასხვა უწყებასთან ახალგაზრდების  გააქტიურების მიმართულებით, ასევე ახალგაზრდული პოლიტიკისა და სამოქმედო გეგმის შემუშავებასთან დაკავშირებით. 
 
ბ) პროექტის შედეგად ადგილობრივ ბუჯეტში ასახული ცვლილება;

2023 წლის ბიუჯეტში იგეგმება გარკვეული ფინანსური რესურსის მობილიზება, რაც ხელს შეუწყობს მუნიციპალიტეტის ახალგაზრდულ საბჭოებს, ადგილობრივი ბიუჯეტიდან,  მოახდინონ თემში არსებული გამოწვევის საპასუხოდ, პროექტის დაფინანსების ან თანადაფინანსებისათვის გარკვეული თანხის მოპოვება.

გ) მოსახლეობის მხარდაჭერა; 
პროექტს უკვე ჰქონდა მნიშვნელოვანი მხარდაჭერა მოსახლეობიდან, რაც გამოიხატა ახალგაზრდული საბჭოების ფორმირების ეტაპზე მშობლების და პედაგოგების აქტიურ ჩართულობაში. მუნიციპალიტეტის მიზანია ახალგაზრდების ინიციატივითა და ჩართულობით, აქტიურად განხორციელდეს ახალგაზრდული პროექტები, სადაც მოსახლეობის ჩართულობა და უკუკავშირი იქნება მნიშვნელოვანი და  აუცილებელი. ახალგაზრდები შეისწავლიან საპროექტო იდეების და ინიციატივების წერას, დონორ ორგანიზაციებთან ურთიერთობას, მოსახლეობის ჩართულობას Crowdfunding -ის კამპანიაში, სექტორთშორისი თანამშრომლობის მნიშვნელობას და რაც ყველზე მთავრია,  მათი მყარი და სანდო  პარტნიორი იქნება -  მუნიციპალიტეტი.  

დ) შეტანილია თუ არა პროექტი მომავალი წლის ბიუჯეტში;
დიახ.

10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში საკრებულოში არსებული ფრაქციების დამოკიდებულება ამ პრაქტიკის / ინიციატივის მიმართებაში  გახლდათ დადებითი, ამასთან საკრებულოს ორი  წევრი  თავად  იყო ჩართული ახალგაზრდული საბჭოების ფორმირების ეტაპზე,   გეგმის განხორციელებაში.  

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
პრაქტიკის გაუმჯობესების მიზნით,  მუნიციპალიტეტმა დაიწყო ახალ კომპონენტზე მუშაობა, რაც გულისხმობს, ახალი პროგრამის შემუშავებას სახელწოდებით : ,,ლაგოდეხის მუნიციპალიტეტის ახალგაზრდული საბჭოების ინიციატივების   დაფინანსების/თანადაფინანსების და  მისი განხორციელების წესი “. პროგრამის მიზანია,   ლაგოდეხის მუნიციპალიტეტში შექმნილი ახალგაზრდული საბჭოების და მათი ინიციატივების მხარდაჭერა, მუნიციპალიტეტის/თემის განვითარებისთვის მნიშვნელოვანი პროექტების დაფინანსება/თანადაფინანსება,  ახალგაზრდა ელექტორატის სამოქალაქო პასუხისმგებლობის და კვალიფიკაციის გაზრდა, ადგილობრივ ხელისუფლებასთან სისტემური ინსტიტუციური თანამშრომლობის გზით.   პროგრამის განხორციელების მიზნით, 2023 წლის ადგილობრივ ბიუჯეტში, ასახული იქნება - 50 000 ლარი. 
ასევე აქტიურად ვთანამშრომლობთ, სახელმწიფო ორგანოებთან,  დონორ ორგანიზაციებთან და არასამთავრობო სექტორთან, რათა ერთობლივი ძალისხმევით ახალგაზრდებისთვის ცალკეული პროგრამების/ აქტივობების  შეთავაზება.  
LopiAsk ინსტრუმენტმა მოგვცა კვლევა, სადაც ახალგაზრდული პრომლების უმთავრეს პრიორიტეტად  დასახელთა,  სოფლებში  ახალგაზრდებისთვის,  სივრცეების არარსებობა. შესაბამისად,   მუნიციპალიტეტის სურვილია,  თვითოეულ თემში მოეწყოს, ქალაქის ტერიტორიაზე არსებული ,,მედიათეკის“  მსგავსი, ინოვაციური სივრცეები. რაც შესაძლებლობას მისცემს თემის ახალგაზრდებს, თავისუფალი დრო გაატარონ წიგნებით და ტექნოლოგიებით აღჭურვილ გარემოში, იმსჯელონ, იფიქრონ, დაგეგმონ, ახალგაზრდული საჭიროებები, ფრთა შეასხან არაერთ საინტერესო იდეას თუ ინიციატივას . 

12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
ნინო ბატიაშვილი - მერის მოადგილე - ტელ 599856265 – ninaiuristi@gmail.com
· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.
ჯონდო მდივნიშვილი - მერი - ტელ: 595901551 -jmdivnishvili@gmail.com

13. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ადგილობრივი ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.
· მემორანდუმი;
· გეო ანკეტა ვიზუალიზაციისთვის მატერიალური ფორმით;
· სამუშაო ჯგუფის შექმნის ბრძანება;
· სამუშაო ჯგუფის შემუშავებული გეგმა;
· სამუშაო ჯგუფის შედეგების შეჯამების ოქმი;
· ახალგაზრდული საბჭოს დებულება;
· საპროექტო იდეის განაცხადი;
· წერილი სოლიდარობის ფონდიდან პროექტის დაფინანსების თაობაზე;
· ინფორმაცია  ახალგაზრდული საბჭოების შესახებ Facebook ლინკი -https://www.facebook.com/photo/?fbid=387489986901183&set=a.231306579186192 
· ანიმაციური ვიდეორგოლის ლინკი https://fb.watch/h4pD0uuHOF/
· [bookmark: _GoBack]საკონსულტაციო შეხვედრების ამსახველი ფოტო მასალა;
· პირველი სხდომის ამსახველი ინფორმაცია და ფოტო მასალა;
· დადგენილების პროექტი ,,ლაგოდეხის მუნიციპალიტეტის ახალგაზრდული საბჭოების ინიციატივების   დაფინანსების/თანადაფინანსების და  მისი განხორციელების წესის შესახებ“.




განაცხადის მიღების ვადაა 2022 წლის 20 ოქტომბერი- 28 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge
